Kutz kontseilariak San Francisco Javier Psikogeriatria Zentrorako Plan Estrategikoa eta Plan Zuzentzailea aurkeztu ditu  
Nafarroa 2012 Planeko jarduera bat da eta 9,2 milioi euro inbertituko dituzte   
2010eko ekainak 25, ostirala.
Osasun kontseilariak, Maria Kutz Peironcelyk, Iruñeko San Francisco Javier Psikogeriatria Zentrorako Plan Estrategia eta Plan Zuzentzailea aurkeztu ditu gaur goizean. Jarduera hori Nafarroa 2012 Planean dago sartua eta Nafarroako Gobernuak 9,2 milioi euro jarriko ditu. 

Psikogeriatria Zentrorako Plan Zuzentzailearen asmoa da egiturak, funtzionamendua eta eskaintzak egokitzea. Zentroan buruko gaixotasun larriak, dementziak eta memoria eta jokabide nahaste larriak dituen jendeari ematen diote arreta. Moldaketa horiek egiteko programa bereziak antolatuko dituzte epe ertain eta luzerako zaintza premia espezializatuak behar dituzten gaixo eta familia nafarrei arreta emateko.
Plan Zuzentzaileari esker Nafarroako gizartearen premiak sartuko dituzte (premia horiek Plan Estrategikoan zehaztutakoak izango dira) eta hobekuntza estruktural garrantzitsuak egingo dituzte gaur egun eskaintzen dituzten zerbitzuetan. Zehazki, lau zaintza modalitate berri jarriko dituzte. Lehena, Psikogeriatria Zentroan gaixoak egunez hartzeko eta gaixoei eta zaintzaileei arreta gehiago emateko. Bigarrena, arreta anbulatorio emateko, ebaluazio neuropsikologikoa eta oroimenaren tratamenduak egiteko unitate espezializatu baten bitartez. Hirugarrena, okupazio terapiako programa espezifikoak emateko. Eta laugarrena, zaintzei eusteko egonaldi erdiko programak sustatzeko. 

Zerbitzu eta zaintza eskaintza berria Buruko Osasunaren Sareak sortuko du. Eskaintza horrekin hainbat tratamendu mota osatu eta hobetuko dituzte eta gaixoen babesa eta familientzako laguntza bermatuko dituzte. Funtsezko aldea da Zentroak ez duela balioko egoitza emateko bakarrik, baita osasun laguntza eskaintzeko ere. 

Nafarroako Buruko Osasun Sarean berezko 16 zerbitzu daude eta San Francisco Javier Zentroa moldatu ondoren 20 egongo dira. 

Plan estrategikoa eta zuzentzailea elkarlanean egin dituzte azken bi urteetan. Plan horiek gauzatze aldera plan funtzional bat ere gin dute. Plan horretan obren lehen faserako aurreproiektua eta proiektua jaso dituzte. Gobernuak, ekainaren 14ko bileran, fase horretarako 500.000 euro jartzea onartu zuen; obrak 2011n hasiko dituzte. 
Planak egite aldera, aurrena egungo egoera aztertu zuten, zentroaren ibilbide historikoaren eta gizarte eta osasun arloak azken 100 urteetako joera eta bilakaeraren ondorioa. Aztertu zituzten, halaber, gaur egun nafarrek buruko osasunaren alorrean dauzkaten premiak eta aurrerago izan ditzaketenak. Horretarako, aintzat hartu dituzte Osasunaren Mundu Erakundearen gomendio nazionalak eta europarrak, baita Osasun Sistema Nazionalekoak ere (horiek buruko osasunaren etorkizuneko estrategietan daude jasoak). 
Ferroren hitzetan, espero dute “zerbitzuak hobetuz eragin handia lortzea, ez bakarrik aitzindaritza klinikoko programei lotutako jarduera profesionalagatik, baita hirigintza eta arkitektura testuinguruko habitata, espazioak eta eraikinak hobetzeagatik ere". Hobekuntzak izango dira, neurri batean, honako hauek batu eta uztartzearen emaitza: eredu funtzionala eta laguntza jarduera (Plan Estrategikoa), hirigintza antolamenduaren eredua eta arkitektura garapena (Plan Zuzentzailea, Plan Funtzionala eta proiektuak), eta antolaketa eta gestio eredua (gestio proiektua).
San Francisco Javier Psikogeriatria Zentroan 303 profesionalek egiten dute lan; ospitaleratuta 190 lagun daude eta egunez (9.00etatik 17.00etara) 45 lagun hartzen dituzte, baita 96 lagun ere arreta anbulatorioan (zortzi laguneko taldetan).
Zerbitzu berriak
Zerbitzu berriak lau ataletan daude banatuta (pixkanaka garatuko dira, fasez fase):
-Jarduera psikiatrikoa: 

· Programa komunitarioetarako unitatea.
· Asertzio tratamendu komunitarioa.
· Gertakari berrietarako aurretiko esku-hartzea eta beste programa espezifiko batzuk
· Egonaldi erdiko unitatea.
· Egonaldi luzeko unitatea.
-Jarduera psikogeriatrikoa
· Programa anbulatorioetarako unitatea.
· Narriadura kognitiborako unitatea.
· Eguneko ospitaleratzea.
· Egonaldi erdiko unitatea.
· Egonaldi luzeko unitatea.
-Zerbitzu nagusiak. Zerbitzu, atal eta unitate hauek medio mamituko da:
· Okupazio terapia. 
· Errehabilitazio fisikoa eta fisioterapia.
· Buruko osasunaren farmazia zerbitzua.
· Irakaskuntzarako eta etengabeko prestakuntzarako unitatea.
· Zuzendaritza eta administrazioa.
· Beste erabilera administratibo batzuk.
-Zerbitzu nagusiak: atezaintza orokorra, sarbideen kontrola eta segurtasuna, sukaldea, mantentze-lanak eta instalazioak, garbiketa, arropa zuria, arropa eta aldagelak, kafetegia eta espazio sozialak edo topalekuak, aparkalekuak eta lorategiak eta beste batzuk.
